
Čoahkkima lágalašvuohta ja mearridanváldi 
  
ealteknlg 03.12.2024 § 109    
      
 
 
Mearrádusevttohus Gávnnahuvvo, ahte čoahkkin lea lágalaččat čoahkkái bovdejuvvon ja 

mearridanválddálaš. 
 

Mearrádus Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Beavdegirjedárkkisteaddjiid válljen 
  
ealteknlg 03.12.2024 § 110    
      
 
 
Mearrádusevttohus Válljet čoahkkimii guokte beavdegirjedárkkisteaddji. 

 
Mearrádus Beavdegirjedárkkisteaddjin válljejuvvuiga Mika Koskenniemi ja Kirsi-

Marja Wargh. 

Čoahkkima bargoortnega dohkkeheapmi 
 
ealteknlg 03.12.2024 § 111    
      
 
 
Mearrádusevttohus Eallinfápmo- ja teknihkalaš lávdegoddi dohkkeha čoahkkima 

áššiid gieđahallanortnega áššelisttu mielde. 
 
Mearrádus Áššelisttu lassin gieđahallat lasselisttu guokte ášši. 
  
 

. 

Ruhtadoalu ja dili birra oanehaččat 
 
Ealtekllg 03.12.2024 § 112    
      
 

Eallinfápmohoavda Tanja Lepistö buktá diehtun ealáhusdoaimma 
ruhtadoalu ja eará dili birra ja vd. Giddodathoavda Päivi Kontio 
buktá diehtun teknihkalaš doaimma ruhtadoalu ja eará dili birra. 

 
 
Mearrádusevttohus Merkejuvvo diehtun 
 
 
Mearrádus Merkejuvvui diehtun ožžojuvvon. 

Áššit diehtun 
  
ealteklg 03.12.2024 § 113    
      
 
 
Mearrádusevttohus Eallinfápmo- ja teknihkalaš lávdegoddi merke diehtun 

čuovvovaš áššiid: 
 

• Oktasašbargočoahkkin/ Verdis Oy 
• Vuojadanhálla divvunfidnu energiijačielggadus/  

 Gielddainšenevrra virgehálddašeaddjimearrádus 
1/2024 

• Gielddas láigohuvvon doaibmansajiid joatkkaláigoheami  
Prinsihpat sirdášuvvanbaji 2023-2025 maŋŋá/ 
Lappi buresveadjinguovllu guovllustivra 

 
 

Mearrádus Merkejuvvui diehtun ožžojuvvon. 
. 

Ohcejoga digitálalaš eallinfápmu -uDigi -prošeakta  
 
ealteklg 03.12.2024 § 114    
92/00.01.05/2024    
 
 
Válmmaštalli Eallinfápmohoavda Lepistö Tanja 

 
Ohcejoga digitálalaš eallinfápmu -uDigi -prošeakta nogai 
30.10.2023. Eallinfápmohoavda muitala nohkan prošeavtta 
guovddáš bohtosiin  
 

Áššemeannudeaddji Eallinfápmohoavda Lepistö Tanja 
 

Mearrádusevttohus Merkejuvvo diehtun. 
 

Mearrádus Merkejuvvo diehtun ožžojuvvon. 

uYritys - Ohcejoga eallinfámolaš fitnodagat ja bargoveahka -prošeakta 
 
Ealteklg 03.12.2024 § 115    
93/00.01.05/2024    
 
 
Válmmaštalli Eallinfápmohoavda Lepistö Tanja 

 
uYritys - Ohcejoga eallinfámolaš fitnodagat ja bargoveahka -
prošeakta nogai 31.12.2023. Eallinfápmohoavda muitala nohkan 
prošeavtta guovddáš bohtosiin. 
 

Áššemeannudeaddji Eallinfápmohoavda Lepistö Tanja 
 

Mearrádusevttohus Merkejuvvo diehtun. 
 

 
Mearrádus Merkejuvvo diehtun ožžojuvvon. 



 
 BEAVDEGIRJI 9/2024  10 
 
Elinvoima- ja tekninen lauta-
kunta 

§ 116 03.12.2024 

 

 

 
Ohcejoga Master Plan gieđahallan 
 
Ealteklg 03.12.2024 § 116    
28/00.01.05/2024    
 
 
Ealteklg 22.05.2024 § 49  

Ohcejoga gielda lea leamašan báikkálaš ráhkadusnuppástusa 
(PÄRM) dilis jagi 2021 rájes.  Gielda lea bargan dán maŋŋá 
doaimmaid, maiguin leat fuomášuvvon Ohcejoga vuogit 
nanosmahttit gieldda ruhtadili ja ealáhusráhkadusa ođđasit. 
21.6.2023 dohkkehuvvui Ohcejoga ođđa gieldastrategiija. Das leat 
meroštallon dárbbašlaš strategalaš deattuhusat ja guovddáš 
doaimmat, maiguin hálddašit PÄRM (báikkálaš fáhkkes 
ráhkadusnuppástusa). Gieldastrategiija ollašuhttin lea 
dievasmahtton čakčat 2023 gárvvistuvvon ráhkadusnuppástusa 
doaibmaplánas. 
 
Turismma Master Plan gárvvisteapmi lea namuhuvvon 
gieldastrategiijas oktan váldodoaibman, mainna turismasuorgi 
ovddiduvvo. Das plánejuvvo guhkes áigemuttu doaibmaplána 
doaibmasuorggi várás, mas leat Ohcejogas buoremus 
ovdánanvejolašvuođat čoavdit ráhkadusnuppástusa. 
 
Ohcejoga turismma Master Plan -prošeakta lea jođus 1.9.2023- 
31.8.2024. Barggu ollašuhttá Kiila Consulting. Giđa 2024 áigge leat 
gárvvistuvvon ee. gilvalannákcaanalysa, veardásašmárkaniid 
gilvvohalliid veardádallan (benchmarking), analysa, mo Ohcejoga 
turisma báitá earáid ektui, ja evttohus brándda váldotemán. 
Miessemánus leat ordnejuvvon guhtta báikkálaččaide rabas 
Ohcejoga brándda temábargobáji. Turismma višuvdnabargobájit 
ordnejuvvojit fitnodatolbmuide 20.5.2024 ja gieldda 
luohttámušolbmuide 21.5.2024. Višuvdnabargobájit leat ráhkkanahtti 
bargobájit doaibmaorgánaid gieđahallama várás. 
 
Eallinfápmo- ja teknihkalaš lávdegoddi mearrida 22.5.2024 ja 
gielddaráđđehus fas 27.5. 2024 Ohcejoga turismma kvantitatiivvalaš 
ja kvalitatiivvalaš mihtuid jagi 2035 rádjai. Mearridan láhkai bohtet 
Ohcejoga čuovvovaš numerálalaš mihtut: turismaboađut, bargosajit 
ja turismasuorggi vearročoakkáhus. Kvalitatiivvalaš višuvnnas 
meroštallojit dat strategalaš prinsihpat ja árvoválljemat, maid mielde 
gielda háliida ollašuhttit turismma stuorruma.  Mihtuid meroštallama 
dorjot ovddit (20.5. ja 21.5) beivviid višuvdnabargobájit 
fitnodatolbmuide ja luohttámušolbmuide. 
 
Višuvdnagieđahallama dahjege numerálalaš ja kvalitatiivvalaš 
válljemiid maŋŋá Kiila Consulting ovddida Master Plan geassebaji 

áigge Ohcejoga turismma Master Plan boahtá ollislaččat dohkkehan 
láhkai lávdegoddái, gielddaráđđehussii ja váldostivrii čakčat 2024. 
 
 
Evttohus: 
 
Eallinfápmo- ja teknihkalaš lávdegotti evttohus gielddaráđđehussii 
Ohcejoga numerálalaš ja kvalitatiivvalaš mihtuin addojuvvo 
čoahkkimis. 
 
Čoahkkimis addon evttohus: 
Vearroboađut 
- Turismma háliidit lassánit. 
- Figgat dasa, ahte maŋimustá jagi 2035 turismmas fidnet 
jahkásaččat sullii miljovnna euro vearroboađuid. 
- Dát mearkkašivččii sullii 1000-2000 ođđa seaŋgalanja, main ovtta 
fitnodaga sturrodat livččii sullii 200 seaŋgalanja dahje eanet. Dát 
logut sihkkarastet dan, ahte riegádit doarvái bargosajit ja fitnodagat 
leat eanet gánnáhahtti dahjege dat mákset searvvušvearu. 
- Uhcit idjadan-, aktivitehta-, johtolat- ja mielabálvalusfitnodagat leat 
vuođđun Ohcejoga turismma boahtteáigái. Sin rolla lea ee. 
idjadandoaibma, aktivitehtafidnošeapmi, johtolatfidnošeapmi, addit 
barggu fitnodatolbmuide, báikkálašvuođa ja áidnalunddotvuođa 
sihkkarastin ja dálá giddodatmáttu doarjun. 
- Uhca fitnodagaid buvttadan vearroboađut eai goittotge leat doarvái 
guottáhallat gieldda ekonomalaččat iešráđálažžan, go dat addet 
barggu unnán. 
- Gielda doarju gárvves fitnodagaid lassáneami ja ovddida 
doaibmanbirrasa, nu ahte fitnodatdoaimma ekonomalaš 
gánnáhahttivuođa lea álkit olahit. 
- Gárvves investeremiid álggaheapmi addá vejolašvuođa fidnet 
investeremiid boahtteáigge ja lassin EU-ruhtadeami geavaheami dás 
duohkoge. 
- Evttohus joatkkadoaibman: Čielggadit iešguđege doaibmansurggiid 
dálá ja vejolaš vearroboađuid. 
 
Lassáneami vuohki 
- Turistameriid lassáneami háliidit doarjut erenoamážit 
jahkodatvuođa ja guhkit áigge ádjáneami ovddidemiin. 
- Áššehasaid gávdnan geat mákset buori hatti, lea erenoamáš 
dehálaš. 
- Báikkálaš kultuvrra ja autenttalašvuođa háliidit seailluhit. 
 
Márkanastin 
- Ohcejoga beaggima lasiheapmi ja guovllu márkanastin lea okta 
dehálamos joatkkadoaimmain. 
- Háliidit geavahit brándanama Arctic Highlands, ovttastahttojuvvon 
Arctic Sky ja Arctic Waters/Ocean -brándanjunnošii. 

- Jiekŋameara háliidit geavahit márkanastimis nu, ahte ávžžuhit 
turistta idjadit Ohcejogas ja fitnat beaivemohkiid Norggas. Dihto 
dilálašvuođain sáhttit maid hukset riekkesmátkkiid norgalaččaiguin 
ovttasbarggus. 
- Áššehasaid sáhttit doalvut sohppojuvvon guovlluide meahccái ja 
duoddarii. Ohcejogas háliidit vuojulduvvat bagadallon aktivitehtaid ja 
pakeahtaid vuovdimii. 
- Husky-beatnagiid sáhttá geavahit márkanastimis nu, ahte muitalit 
daid leat Norgga beali aktivitehta. 
Husky-beatnagiid sáhttá maŋŋelabbos buktit Ohcejohkii, jos turisma 
lassána ja gávdnat oktasaš doaibmamálle. 
 
Vuovdin 
- Fitnodatolbmot váillahit ovttasbarggu riikkaidgaskasaš vuovdima 
ovddidanbarggus erenoamážit geasseturismmas, 
muhto maid čakča- ja dálvebuktagiid vuovdimis. 
- Fitnodatolbmot háliidit, ahte buvtta vuvdojuvvo juohkinkanálaid 
bokte. Erenoamážit háliidit vuoruhit 
mátkki ordnejeaddji gávppi ja láhčit vejolašvuođa hukset 
pakehtaoppalašvuođa. 
 
Aktivitehtat 
- Aktivitehtat leat riikkaidgaskasaš turismabuktaga dehálaš oassi ja 
daid figgat ovddidit. 
- Geinnodagaid ovddidit, nu ahte dat bálvalit riikkaidgaskasaš 
turismma. 
 
Olahahttivuohta 
- Girdijohtolaga ja girdigieddesáhtuid háliidit ovddidit sihke Avvila ja 
Girkonjárgga girdigittiide. 
 
Mearrádus: 
 
Mika Aikio evttohii, ahte lávdegoddi evttoha gielddaráđđehusa 
gieđahallat ođđasis beanageasusvuodjima suovvama Ohcejoga 
gieldda guovllus. Eemeli Hekkanen ja Mika Koskenniemi 
guottiheigga Mika Aikio evttohusa. 
 
Dasgo čoahkkimis lei addon spiehkkaseaddji guottihuvvon evttohus, 
čađahuvvui jienasteapmi, mas JUO lei áššemeannudeaddji 
vuođđoevttohus ja II fas Mika Aikio evttohus. Jienat addojuvvojedje 
oktiibuot 9 st, main GUOROS 1 st (Anni Ahlakorpi), JUO 1 st (Uula 
Tapiola), II 7 st. (Kirsi-Marja Wargh, Urho Guttorm, Pirjo Konttinen, 
Mika Koskenniemi, Eemeli Hekkanen, Mika Aikio, Sammol Lukkari). 
 

 Lávdegotti mearrádussan bođii áššemeannudeaddji čoahkkimis 
addin mearrádusevttohus oktan Mika Aikio lasáhusain. 

 Uula Tapiola guđii sierraoaivila beanageasusvuodjima suovvamis 
Ohcejoga gieldda guovllus. 

 
Áššemeannudeaddji Eallinfápmohoavda Lepistö Tanja 

 
Ohcejoga turismma Master Plan -prošeakta (1.9.2023-31.8.2024) 
lea maŋimuš jagi áigge gárvvistan guovllu turismma oppalaš plána 
čuovvovaš logi jagi várás. Prošeavtta lea ollašuhttán gilvvohallama 
vuođul dasa válljejuvvon Kiila Consulting. 
 
Barggu lea meroštallan nana oasálašvuođaovddideapmi. Viiddis 
fitnodatdoalliid ja guovddáš čanusjoavkkuid guovttágaskasaš 
jearahallamiid lassin prošeavtta áigge ordnejuvvojedje 12 
oasálašvuođaovddidandilálašvuođa, dáin logi ledje buohkaide rabas 
dilálašvuođa ja guokte váldostivraseminára buot doaibmaorgánaid 
luohttámušolbmuide ja várrelahtuide. 
 
Ohcejoga turismma Master plan lea ollisvuohta dokumeanttain, mat 
dorjot turismma čuovvovaš jagiid strategalaš ovddideami. 
Dehálamos dahkkon doaimmat leat: Gilvalanákcaanalyysa ja 
nanusvuođaid, heajosvuođaid, vejolašvuođaid ja áitagiid 
njealjegiedde (SVOT) -analyysa, veardásašmárkaniid gilvvohalliid 
veardádallan (benchmark)-analyysa gilvvohalli guovlluin ja buktagiin. 
Ja gilvojohtudutkamuš, analyysa guovllu gilvvohallannanusvuođain 
ja brándda evttohusas. 
 
Ohcejoga váldostivra dohkkehii Ohcejoga turismma višuvnna 
čoahkkimisttis 10.6.2024.  Meroštallojuvvon višuvdna lea stivren 
Master Plan barggu maŋimuš muttuid. 
 
Ohcejoga gielda lea ožžon sámedikkis cealkámuša guovddáš 
áššegirjjiin. 
 
Lappi lihtu ruhtadan prošeakta Ohcejoga turismma master plan lea 
nohkan. Oastinbálvalusa buvttadii Kiila Consulting. Turismma Master 
Plan gárvvisteapmi lea namuhuvvon gieldastrategiijas 
váldodoaibman, mainna Ohcejoga gielda ovttas guovllu 
fitnodagaiguin sáhttá lasihit guovllu turismma geasuhanfámu. 
 

Mearrádusevttohus Eallinfápmo- ja teknihkalaš lávdegotti evttoha gielddaráđđehussii ja ain 
váldostivrii dohkkehanláhkai Ohcejoga turismma Master Plan čuovvoaš 
spiehkastagaiguin. Čuokkis 1. Čuovus 6 guovlluid geavaheapmi 
mearrádusevttohus ii dohkkehuvvo Ohcejoga gieldda geinnodagaid 
ovddidanplánan. Ohcejoga gielda lea čatnasan ovddidit 
eanageavahanáššiid čanusjoavkkuid oasálašvuođa ovddideamen. Čuovus 
6 Guovlluid geavaheapmi lea evttohus, maid atnit ávkin jorbabeavddi 
proseassas eanageavaheami plánema várás. Čuokkis 2.  
Brändagiehtagirjái rievdaduvvo čuokkis ” Turismma hálidit lassánit, nu ahte 
Ohcejogas sáhttet doibmet sullii 500 seaŋgalanja turismafitnodagat sihke 
das unnit doaibmit” hápmái Turismma hálidit lassánit nu, ahte fitnodaga 

sturrodat livččii s. 200 seaŋgalanja dahje eanet”  Čuokkis 3. 
Brändagiehtagirji ii dohkkehuvvo mearrádusevttohusa mielde. 
Brändagiehtagirjjis leat ollu buorit elemeanttat ja dat lea veahkehan 
Ohcejoga gieldda brándda álgoplánenmuttu ja brándda 
čielggasmahttinmuttu, muhto giehtagirjji detaljjaid  ferte velá dievasmahttit. 
Eallinfápmodoaibma vástida detaljjaid lasiheamis brändagiehtagirjái jagi 
2025 turismma resurssaid  vehkiin. Eallinfápmo- ja teknihkalaš lávdegoddi 
fápmuda eallinfápmohoavdda koordineret brändagiehtagirjji 
dievasmahttinbarggu ja atnui váldima.  
 

Mearrádus Čoahkkimis dollojuvvui gaska dán ášši gieđahallama áigge dii. 15.28–
15.40. Gaskka maŋŋá ságadoalli čađahii nammačuorvuma ja gávnnahii, 
ahte álgonammačuorvumis mielde lean olbmot leat báikki alde čoahkkimis. 
 
Pirjo Konttinen bođii čoahkkimii dán ášši gieđahallama áigge dii. 15.40. 
 
Kirsi-Marja Wargh evttohii, ahte Turismma Master Plan mearrádusevttohus 
dohkkehuvvo čuoggá 2. spiehkastat lasáhusain. Sammol Lukkari guottihii 
Wargh evttohusa. 
 
Mika Aikio ja Urho Guttorm guottiheaigga áššemeannudeaddji evttohusa.  
 
Dasgo čoahkkimis lei dahkkon áššemeannudeaddji evttohusas 
spiehkkaseaddji evttohus, de áššis čađahuvvui jienasteapmi, mas JUO 
áššemeannudeaddji evttohus ja II Kirsi-Marja Wargh guottihuvvon 
evttohus.  
 
Jienasteamis addojedje II-jienat 3 st (Kirsi-Marja Wargh, Mika 
Koskenniemi, Sammol Lukkari) ja JUO-jienat 4 st (Urho Guttorm, Pirjo 
Konttinen, Mika Aikio, Anni Ahlakorpi).  
 
Mearrádussan bođii áššemeannudeaddji evttohus. 

Lassemearreruhta ealáhusdoaibma ICT-golut 
 
ealteklg 03.12.2024 § 117     
95/02.02.00/2024    
 
 
Válmmaštalli Eallinfápmohoavda Lepistö Tanja 
 Ealáhusčálli Länsman Juhán 

 
Guovddášhálddahus lea beavádan Diehto- ja gulahallanteknihka, 
ICT-prográmmaid jagis 2024: Dynasty 10, diehto- ja 
áššehálddašanprográmma ja Opiferus, ruhtadoaluplánen 
prográmma. Háhkamiid golut eai leat váldon vuhtii jagi 2024 
bušeahttagieđahallamis. Prográmmaid golut leat juhkkojuvvon buot 
hálddahusgottiide. 
 

Áššemeannudeaddji Eallinfápmohoavda Lepistö Tanja 
 

Mearrádususevttohus Eallinfápmo- ja teknihkalaš lávdegoddi evttoha gielddaráđđehussii ja 
ain váldostivrra dohkkeheami várás lassemearreruđa 8 670 euro 
goasttádusbáikái 1712000001 ealáhusdoaibma, kontui 434201 ICT-
bálvalusat. 
 

Mearrádus Dohkkehuvvui evttohusa mielde. 

Elinvoima- ja tekninen lauta-
kunta 

§ 118 03.12.2024 

 

 

 
Beanagárddi ja beanavuodjingeinnodagaid sajáiduhttinbáikkit joatkkačielggadallama 
vuollái  
 
ealteklg 03.12.2024  § 118     
105/14.02.01/2024    
 
 
Válmmaštalli Eallinfápmohoavda Lepistö Tanja 

 
Gielddastivra mearridii 10.6.2024 Turismma Master Plan guoski 
paragráfas 25, ahte eallinfápmo- ja teknihkalaš lávdegoddi evttoha 
gielddaráđđehussii gieđahallot ođđasit geasusbeanavuodjima 
mieđiheami Ohcejoga gieldda guovllus. 
 
Meahcceráđđehus lea Ohcejoga gieldda bivdagis kárten gieldda 
guovllus viidodagaid, mat heivešedje geasusbeanagárddi báikin ja 
beanagessosiin vuodjimii. Čielggadusas lea evttohus guovtti 
viidodagas. 
 
Eallinfápmo- ja teknihkalaš lávdegoddi bivdá Sámedikkis 
cealkámuša Meahcceráđđehusa evttohusas, mii guoská viidodagaid. 
 

Áššemeannudeaddji Eallinfápmohoavda Lepistö Tanja 
 

Mearrádusevttohus Eallinfápmo- ja teknihkalaš lávdegoddi bivdá Sámedikkis 
cealkámuša Meahcceráđđehusa evttohusas, mii guoská viidodagaid. 
Cealkámuš bivdojuvvo 31.12.2024 rádjai. 
 

Mearrádus Dohkkehuvvui čoahkkimis addojuvvon evttohusa mielde. 

Elinvoima- ja tekninen lauta-
kunta 

§ 119 03.12.2024 

 

 

 
Lassemearreruhta johtingeainnuid ortnegisdoallamii 
 
ealteklg 03.12.2024 § 119    
77/02.02.02/2024    
 
 

Miessipolku-geidnui leat ođasmahtton geaidnorumbu ja 
njamihangáivvo. Lassin Ohcejoga boares ruskabáikki guovllu leat 
gártan birasdárkkisteaddji ávžžuhusa mielde čorget. Ee. dát golut 
sihke johtingeainnuide háhkkojuvvon Stuorrageađggevári 
oahpistangalba oktan dárbašiiguin leat leamaš golut, maidda ii lean 
bušeahttaárvalusas várrejuvvon ruhta. 
 

Áššemeannudeaddji Giddodathoavda 
 

Mearrádusevttohus Lávdegoddi ohcá ovddabealde máinnašuvvon ákkaid vuođul 
gielddaráđđehusas ja ain váldostivrras lassemearreruđa 13.000 euro 
gollobáikki 1715000001, Johtingeainnut kontui 439012 guovlluid 
huksen- ja ortnegisdoallanbálvalusat. 
 

Mearrádus Dohkkehuvvui evttohusa mielde. 

Elinvoima- ja tekninen lauta-
kunta 

§ 120 03.12.2024 

 

 

 
Teknihkalaš doaimma mearreruhtasirdimat 
 
ealteklg 03.12.2024 § 120    
110/02.02.02/2024    
 
 

 
Teknihkalaš doaimma giddodagat -gollobáikkis leat badjelmannamat 
ICT-bálvalusat, buhtisindoallan- ja basahatbálvalusat sihke viesuid, 
mášeniid ja rusttegiid huksen- ja ortnegisdoallanbálvalusat -konttuin. 
 
Liggemis ja elerávnnjis fas báhcet mearreruđat geavatkeahttá. 
 

Áššemeannudeaddji Giddodathoavda 
 

Mearrádusevttohus Lávdegoddi mearrida, ahte giddodagat, 1715200002 gollobáikki 
konttuid badjelmannamat gokčojuvvojit vástideaddji gollobáikki 
konttuid vuolláibáhcimiiguin. 
 

Mearrádus Dohkkehuvvui evttohusa mielde.  
 
Ságadoalli loahpahii čoahkkima dii. 16.37. 

Nuppástusohcanráva guoská paragráfaid: § 109, § 110, § 111, § 112, § 113, § 114, § 115, § 116, 
§ 117, § 118, § 119, § 120 
 
NUPPÁSTUSOHCANGIELDU 

Dán mearrádusas ii oaččo dahkat vuigengáibádusa iige gielddaváidaga, dasgo 
mearrádus guoská 

• gieldalága 136 § mielde dušše válmmaštallama dahje ollašuhttima 
• bargo- dahje virgeeaktosoahpamuša dulkoma, heiveheami 
• bargojođihan- ja bearráigeahččanvuoigatvuođa geavaheami 

